
TITUS

Paul-hu Titus jejamade johoje.

1 0 asé'e Titus Paul naro ave joho jasi orire
jajive. Na God-are mu vaejaje ae jevoromo Iesu
Keriso-are apostle jeve.

Ehesi béhoho God-hu baejévade aho
magonahoho naro ajémijajeje jaburo God
mae uehorovobe hesi jo maho garomo

ejahobe va'irdhego. 2 Ejahobe va'oromo
muebejé'i uvoruomorohego: Ioro'ioremu maro
raromo'ejaréjo. Ehi maro raromo'ir6hego

mami'e sa'a bovi bise'o bogo bamade majare
God-ro mae uvadeje: Iae éhi jio'a'ajéjo God
hu sareri'e joho bogo jovajéro jié'éro. 3 Maro
raromo'iréhe joho €hi uvé'éro gavade majaho eni
jilamu gagorovo huhu uvade joho hesi aribdvioho
sama'e majéhijadeje jaburo ae majéhirohego.
Rbhu € joho na'o bojemiromo uevadeje: Naehu
uvode ma raromo'irarije joho ae majéhinéjo. God
baejavuoromo manod bamavuaje ahuro € muoho
bojemijé'éro éhu'éro hesi mu vaejaje ae jevoromo
Iesu Keriso-are apostle jeve.

4Rohu naro Titus jasi orire jejamije. Naehu God
uehorovajéhi ja'o éhi gemuoho uehorovanuéro
javé'éro éhu'éro ja nasi harihu mae jave.

Na nege God Vavuohu'o Iesu Keriso mano ba-
mavuaje ahu'o ého jaburo hué baeromo ajami-
jego maro hi'iranego.

Titus-hu Crete hiromo mu vaerdhe johoje.

> Rohu Crete sa'are naehu ja ramoromo rovode
hesi béhoho €huro Keriso-are ekaresia jabesi
mue rabe rabe bogo eni jévajoho jero avohéhego
mae jio'amorohego. O naehu uavodéhi ekare-
sia muebe'amo'irbhe a duvahoho jero amore
amore éhi bahibe juvo'iranego. ¢ Ekaresia
muebe'amo'irohe a duvahoho éhi jio'amo'iro.
Ehi jié'e a duvaho hesi ihoho ma-maemu jio'iro.
Hu magonahe ma-gemu masu'iro. Hesi aboji
harihu'ohuro nadi hia'e_biriri'6voromo aruére
anumeére éma jijiho'iro. Ehioho bogojio'i a'i ma-
mae uehorovarue aribovie jévo'iro. 7 Iae ekaresia
muebejaje aho bogo a muoho a'i God-are muoho
muebejaje jiaje €huni hesi ihoho ma-mae jio'iro.
Nadi jO giagia'e aho nadi buréro voronimaje aho
nadivord'e jovo iromo simano siséréjé'e aho nadi
voro é'aje aho nadi moniemu uehorovaje aho
jio'iro. 8 A'i osare sojévo va'oromo nihudégaje
mu maemu nimaje taemorovaje jogore baeromo
mueberovaje God avoho uehorovaje gororovaje
éhi jié'e ae jio'iro. 9 Noehu majéhibe rovare
éhi jié'e jo maho biririvoromo mae uehorovo'iro
éhuro eni jioromo j6 mae avoho réjéhiromo mu
ma vaeruomaje a jabesi uehoroho birire bojémi'i
0 goho jo aho'ahovarue aribovi jabesi uehoroho
huotového'ir6he.

10 J6 aho'ahovarue aribovioho aho'oje. Joho
bogo e'i béhi rumo'e sareri'e joho rojéhijarueje. A
ioro'iorohu'o réhu Jew rajo Christian aribdvioho
jaburo éhi é'arueje. 11 Earibovi jabesi joho
ahéhore. Ehesi béhoho jabumé sisé uehorové'i
moniemu nimoromo jabesi sareri'e joho

rojéhijego agane go go uvarueje: Nani mae
héromo rireromarueje. 12 Jabesi Crete sa'a
rajo jo majéhijaje a boréme gemuéro uvadeje:
Crete rajoho sareri'e muoho javuobe vorod'e
mi va'éne javuobe mu bijoni'e iemu mahéro
ue'ahanovobe rové'e javuajéjo. 13 Huhu uvade
joho iae maeje. Ehi jié'e jiaje éhuni joho darugo'o
majéhijego jaburo Keriso-are johemu avoho
uehorovo'i 14 a'i Jew rajehu jabesi uehoro jo éma
sarerémiromo majéhijaruoho vuonugo'i. O aehu
Ori ma bijonimoromo joe g6 éma bojémijarue jO
mae uehorovaruoho vuonugo'iro. 15 Ae rahu dé
vOvObajo'e ma-maemu ji€'oho garomo uvarueje:
Inéme aho'o sisé sisé bogojio'i ma-maemu
jio'amajéjo. O ae rahu dé vovobajo'o sisé jioromo
Keriso bogo ma uehorové'oho éma uvarueje:
Bdvioho bise'oho sisé jio'amajéjo. Rohu jabesi
uehorohu'o dé vovobajo'ohu'o siséréjévé'eje.
16 J6'éro uévarueje: No God gavarue hdjo. Rohu
mu sisému vaejaruohuro éhuro rojahirovego no
gavarueje jabuhu éhi atarue joho sarere jiego.
Jabumé sisé béhe jioruome. Joho bogo eruome.
Mu maho bogo vae hesi jioruome.

2

Ekaresiaehu God-are jo avoho uehorovoromo
mu avoho vae'irohego Titus-hu réjéhi'irohe johoje.

1Jabumé €hi jié'e mu sisé vaejarueje rohu jero
God-are jO ma jiaje éhi jié'e muohemu rojéhijego
jasi ariboviohuro éhi vae'iro. 2 Ama'i mavo-
joho uéne: Jemesi simanoho sasohoromo mu
maemu uehorovoromo taemo raromoréne. God

avoho uehorovoromo ae avoho hué baejévoromo
avoho biririvoréne. A mavojoho éhi uéne.
3 0 magonaho mavojoho éhi jié'e joe gemuoho
majéhiromo uéne: God gemu uehorovobe jiji-
honoévoréne. Ae go jabesi jo sisého nadi atemu
atoréne. Nadi vord'e jovohemu iemu iréne. Mu
maemu rojéhijego magonaho i'oho he'iraréne.
4 Magonaho mavojoho éhi uéne. Jaburo mu mae
rojéhijego magonaho i'ohuro heromo baruohu'o
asiso'ohu'o rajéhi'iro. > Taemo raromo'iro. Aho
bogo sihévo'iro. Amoho avoho muebe'iro. Baru
jabesijoho ejého'iro. Christian magonaho i'ohuro
éhi é'iramu gégorovo aho God-are joho bogo
agoruomo'é'e.

6 O a i'oho éhi jié'e joe gemuoho majéhine.
Uénego ma-taemo raromo'iro. 7 Rohu jero
mu maemu vaejego ae aho'obéhe ja garomo
uehorovoromo uvoruomo'iro: E'ego no'o éhi
jié'e muoho vae'iraréjo. Nadi uehore go go
bae'i ma-taemo hiromo joho réjéhine. 8 Jo
maemu jovonego aho jasi joho heromo bogo
sisé'ioho atoruomo'iro.  Ehi jié'oho nosi jo
bijonimoruomaje ariboviohuro Christian aribdvi
nosijo sisé ato'ir6hoho bogo eni jévo'iramu javoje
baeromo ma-raromo'é'o.

90 ae go jabesi muemu vaejéharue aribovioho
uéne: Jemesi a masijo jabesi joho aho'obéhe
ejéhego jaburo géromo nimoroho'iraréne.
A masijo jabesi joho nadi aho majéhiréne.
10 JTabumé nadi vajiohuvodégoréne. A'i mu
maemu vaejego ae goéro géromo uvoruomo'irajo:
God-are joho iae mae hdéjo. God no mand

bamavuade a hesi joho uave. Mu aribdvioho
€ joho majéhine.

11 Ehj jié'e jogoru réjéhi'irane hesi béhoho God-
hu hué baejavuaje muoho ae aho'o nosi nunire
rové'eje €huro baejavuego maro va'iréhego.
12 Emuoho rové'éro éhuro God-ro rojahuijajeje
noro God bogo uehorovarue muoho sinehu ni-
marue mu sisého dejond bu'é'i ma-taemoroveé'i
mu mahuremu uehorové'i God rajahijé'i ave
sa'are raromo jijihojoro. 13 Ehi é'é'i muebejarueje
é nimoroho'iréhe maja rue'irdhire nosi A Borome
God no maro bamavuaje aho Iesu Kerisoro aji'o
rovego ga'i. 14 Iesu Kerisoro nosi joéni guo-
morovadeje siséhu ruahd'djavuadoho ahego noro
maro raromorohego. O nosi dé vovobajo'oho
u'ovahuego no hesi aribovi maemu jioromo mu
maemu vae'i nimoréhego.

15 Ehi jié'e mu 6roho rojéhinévone. Jogore
mémiromo mu sisého ahondvone. Daruge baejé'e
javaje joho darugo'o majéhijego aho jasijoho bogo
mana aho majahi'i.

3

Christian aribévi no diehi mu vae'irohe johoje.

1Jasi ekaresiaho uéne: Jemesi sa'are simano
vaeruomaje ariboviohu'o jemesi a masijo
ioro'iorohu'o nadi biriri'6voromo juahémi'ijabesi
joho ejéhoréne. Mu mae bovie bise'e 6mo varijéne
jioréne. 2 Nadi ae go jabesi ihoho ijumoréne.
Nadi irovoréne. A'i ma-u'emu raromoromo
a mahu'o a siséhu'o jabesi 6rire ma-jo sanu'e

majéhiromo hué baejévonbvoréne. Ehi uéne.

3 Ehesi béhoho no'o uehore bogojié'e aribovie
javuonovadeje. Joe bogo e'i aruére anumeére éma
jijihondvareje. Sinehu nimaje mue go go éhuremu
uehorovonodvareje. A jabesi mu mahuni o boviéni
bise'éni dé vordnimoromo bijonaguondvadeje.
Sisé javuo'ego aéro bijonaguonidvareje. No'o
goéro goho nue huodamirovonovareje. 4 A'i
avevejo'oho God mand bamavuaje ahuro
hué baeromo ajamuijamu no gavé'e javue.
> Ajamuiromo baejavuoromo manoé bamavué'eje.
Bogo noehu mu ma vaejarohunioho bogo
€hunioho €hioho é'i a'i huro noni vavaenimoromo
éhuni mano bamavuadeje Ehesi 6roho avi€hije.
Huhu nosi sisé u'ovahuadohuro hesi Aru'ahehu
i'o Dbaejavuadohuro éhuro i'oréjavuadeje.
6 EAru'ahoho God-ro jovoné'e otehodaguadeje
Iesu Keriso no mare bamavuaje a hesi ihore.

7 Hu éhi é'ade hesi béhoho huro hué baeromo
ajamuiromo nosi sisého mu'uvahué'éro noro

muebejé'i uvordohego: No hesi aboji harihu'éro
javué'éro Vavu hesi bovioho bise'oho baeromo
éhuro ma-ioro'ioremu maro raromo'ejaréjo.

8 Ejoho iae mae.

Na nege jero € joho darugo'o majéhijego éhuro
God uehorovoruomaje aribdviohuro ma-mu
maemu avoho uehorovoromo vaeruomordéhego.
Ehi jié'e mu vaejé'oho iae maeje. Ehuro ae
aho'obéhe maréjévo'é'e. 9 A'i simano rumo'e
j6 berohemu beroharuoho bogave ejého'irane.
Hijo miono'o jabesi iho joemu atemu ataruoho
bogave ejého'irane. O Jew rajo nosi jogoru hesi
béhohuni j6 aho'ahamirovoromo irovaruoho

bogave ejého'irane. Ehi jié'e joho ého ma-joeje.
No ého uehorové'oho éhuro bogo maho javuo'é'e.
10-11 Ae gbdehu jO sisé majéhiromo ekaresia
adovévaje éhi jié'e aho jogore majahiromo bogo
ejahamu gavé'oho rohu maho majahindvone.
Bogo ejahamu gavé'oho uvone: Ehi jié'e a hesi
simanoho sisé béhe hone. Hesi siséro jié'éro
i'ue bae'a'ajéne. Ehi uvoromo & a hesind dejoho
bu'éne.
Ijo tugoho'i johoje.

12 R6hu naro Artemas o nani Tychicus jasi Orire
nugo'o'ejo. Nugo'ojego 0'ego evaro Titus jero
ma-buréro Nicopolis amoro rueromo birohevone
buru majare na Nicopolis hi'i uvé'e jevaje éhuni.
13 Zenas jogoru gavaje ahu'o Apollos'o avoho
géromo ie bovie bise'e ajémijego hué mae va'iro.
14 Na nege nosi ekaresia aribéviohuro mu maho
avo'avoho vaeromo bogo eni jévé'e aribdvioho
ajémindvorohego. Ajémijé'ohuro €huro jabumé
bogo éma raromo'i i'o mu'e vaejarue aribdvie
jévo'éle.

15 Ave na'o raromarue aribovioho aho'obéhe
jaburo Titus jasi Orire jejamij0. O no'o gemuore
Iesu mae uehorovarue aganoho naro jejémijode

hone. _
God-ro jemé ae aho'obéhe hué baeromo

ajémindvo'é'e. Ahia mino'e.

